
1. Virwuert vum President 
D’EBL 2023 

 
“Den aktuelle Wording fir de Leit bestänneg virzehalen, dass si alles schlecht maachen, 
d’Biodiversitéit zerstéieren a verantwortlech fir de Klimawandel sinn, bréngt eis net weider. 
Mir mussen opweisen, wéi ee mat klenge Schrëtt vill Guddes ka maachen, Kanner an 
Erwuessener sensibiliséieren an hinne Loscht maache kann, fir sech eng méi nohalteg 
Aart a Weis ze handelen unzëeegnen. Wann een am Plaz vum béise Fanger, hinne 
Beispiller weist, wéi ee mat dem eegenen Handelen e positiven Impakt op eis Ëmwelt an 
eist Klima kann hunn, da mécht ee Loscht drop an zitt d’Leit mat.” 

 
Mat ville Projeten a Campagne versicht d’EBL genee dat do ze erreechen. Opweise wéi jidder Eenzelnen, ouni säi 
ganzt Liewen ëmzekrämpelen, aktiv kann drop hiwierken, dass mer erëm méi Biodiversitéit an eis Uertschafte 
kréien, wéi mer eise Ressourcëverbrauch reduzéieren an dobäi niewebäi nach finanziell Ressource gewanne 
kënnen. Datt mer dës Messagen op eng einfach a munchmol spilleresch Manéier eriwwerbréngen an dës 
doduerch och bei de Leit ukommen, ass sécher e Grond dofir, dass d’EBL ëmmer méi sollicitéiert gëtt. Mer kënnen 
Äntwerte ginn, si flexibel a passen eis de Besoine vun deenen un, déi eis Déngschter froen.  
Mee ëmmer méi oft entwéckelt d’EBL och eegen Aktiounen a Campagne fir eng Dynamik unzekuerbelen. Esou 
versiche mer och de Bierger méi direkt unzespriechen: “Fro däi Coiffeur”, “Gutt Geschier” a “Mol nach emol” sinn 
esou Aktiounen, wou mer selwer méi un de Bierger eruntrieden, well mer d’Gefill hunn, dass d’Gemengen, ausser 
eis Déngschter an hire Kommunikatiounskanäl ze publizéieren, selwer net genuch Ressourcen hunn, fir aktiv ze 
ginn, fir hir Bierger matzezéien um Wee zu enger méi nohalteger Liewensweis. 
Besonnesch hu mer eis a leschter Zäit verstäerkt am Beräich BNE engagéiert, mat “Betti a Litti spille mam Dreck”, 
der “Plastikmaschinn” oder “Klimawandel konkret” (zesumme mat der Entwécklungs-ONG EDI Madagascar 
a.s.b.l.), well mer och déi nächst Generatioun sensibiliséiere wëllen, fir sech mat den Thematike 
Ressourcëverbrauch a Klimawandel auserneen ze setzen. Mam Projet “Grénge Web”, dee méi op Entreprisen a 
Gemengen orientéiert ass, wëlle mer hëllefen, de Foussofdrock vun der digitaler Welt an där mer liewen a schaffen 
ze reduzéieren. 
 
D’Kommunikatioun mam an d’Sensibiliséierung vun de Bierger si wichteg Sailen am Klimapakt an am Naturpakt. 
De Klimapakt huet eng Dynamik lass getrëppelt, op déi all d’Gemenge reagéiert hunn. Dat Evident, d’low hanging 
fruits hunn se duerch, elo ass Innovatioun gefrot. Do komme mir als EBL an d’Spill a bidden eis Expertise un, fir 
Weeër opzeweisen, fir hir Bierger méi anzebannen. An do wou dat net richteg un d’Rulle kënnt, do kënne mer 
hëllefen, andeems mer de Kontakt direkt mam Bierger sichen. De Naturpakt ass momentan nach am Stade vun 
der Collecte vun Donnéeën. Initiativen a Projete sinn eréischt um Ufank, t selwecht ewéi d’Abanne vun der 
Bevëlkerung. Och do kënne mer Expertise ubidden duerch eis Erfarungen aus der Campagne “Ouni Pestiziden” 
oder Projete wéi dem “Bestëbserplang” a “Neophyten”, mä och duerch nei geplangten “Ëmweltbicher”, de 
“Waasserkoffer” a natierlech och eis vill Publikatiounen an Infografiken.  

No der Onsécherheet, déi entstane war a punkto Konventioune mam Ministère, konnte mer am Joer 2023 eis 
Funktionalkonventioun esou opstellen, dass de Ministère dës ugeholl huet a mer esou eng geséchert 
Finanzéierungsbasis hu fir déi nächst Joren. An der Tëschenzäit hu mer och verschidde projetsbezunne 
Konventiounen accordéiert kritt vum Ministère, fir d’Bestëbserbuch a fir d’Campagne Ouni Pestiziden. Fir 
finanziell méi flexibel ze ginn an eis Recette méi breet opzestellen, fir net eleng vun engem Donateur ofhängeg 
ze sinn, hu mer och eis Cotisatiounen ugepasst a verschidde Projeten an Aktioune ginn och zousätzlech vun 
anere Partner cofinanzéiert, wéi z.B. der Œuvre nationale Grande-Duchesse Charlotte. Mat engem gewësse 
Spillraum, dee mer eis esou geschaf hunn, konnte mer ënner anerem a punkto Gehälter eise Mataarbechter 
entgéintkommen.  
 
Eng Inconnu, déi eis zënter enger Zäit beschäftegt, ass déi, wéi et mam Site “Bamhaus” weidergeet. De 
Propriétaire dréckt sech net kloer aus a wat fir eng Richtung dass et geet, wat et schwéier mécht, fir fir d’Zukunft 
ze plangen. Dës Ongewëssheet mécht eis Kappzerbrieches an huet eis dozou beweegt, no alternative Standuerter 
ze sichen. Eng Ufro beim virege Mobilitéits- a Bâtiment public- Minister huet e positiven Echo fonnt a mer sinn 
am gaangen ze analyséieren, ob do eng Offer dobäi ass, déi eis kéint zousoen, och wann et vläit nach keng 
definitiv Léisung ass. Parallel wëlle mer mat der Stad Lëtzebuerg Méiglechkeeten diskutéieren. Hei si mer am 
gaangen e Konzeptpabeier opzestellen, wéi mer eis en zoukënftegt Doheem virstellen. Wéi et sech fir eng EBL 
gehéiert, muss eng Struktur, wou Nohaltegkeet den Haaptusproch ass, en Zesummewierke vu sozialem Liewen 
an Aktivitéite garantéieren, déi e Méiwäert schafen a natierlech muss esou eng Struktur och e liewegt an 
dynamescht Beispill sinn, wéi een am Aklang mat der Natur ka bauen a schaffen. 
 
Verännerunge sinn och oft eng Méiglechkeet fir den Horizont ze erweideren. Och bei eise Mataarbechter huet dat 
vergaangent Joer Verännerunge bruecht. Mir si frou, dass mer dem Fränz Hausemer säi Kontrakt konnten an en 
CDI ëmwandelen an dass hien am Beräich “Ouni Pestiziden” d’Aarbecht vum Marianne Kollmesch weider féiert, 
wat am Laf vum Joer 2024 a seng wuelverdéngte Pensioun geet. Ech wëll hei dem Marianne Merci soe fir säin 
Engagement bei der EBL. Mat him konnte mer besonnesch an de méi naturwëssenschaftlech orientéierte Projeten 
Akzenter setzen an eis positionéieren als e kompetenten Acteur. Och d’Julie Garlinskas, wat an engem 
Zäitkontrakt war, konnte mer mat engem CDI fest astellen. Eise laangjärege Mataarbechter Michel Wilwert huet 
d’EBL am Oktober temporär fir 2 Joer mat engem Congé sans solde verlooss, fir eng nei Aventure beim CNFPC 
auszeprobéieren. Och dem Michel wëll ech hei Merci soen, hien huet zulescht an de Beräicher vun der Economie 
circulaire an z.B. dem “Grénge Web” Akzenter gesat a mer wënschen him Erfolleg bei sengem neien Job. Fir de 
Michel ze ersetzen a schonn un déi nei an zousätzlech Erausfuerderunge vun 2024 ze denken, goufen Enn 2023 
mam Céline Ducourant, fir de Beräich Kommunikatioun, an Adrien Flammang, fir verschidde Projeten ze 
iwwerhuelen, zwou weider Persoune mat engem CDI bei der EBL engagéiert. Erhale bleiwen eis de Gil Kirchen an 
de Nils Leches. 
 
D’Gesiicht vun der EBL no bausse si natierlech eis Mataarbechter. Si droen e groussen Deel zu der Publicitéit bäi. 
Wann ee vun der EBL schwätzt, da gëtt dat an éischter Linn mat hinnen associéiert, déi fir d’EBL dobaussen 
optrieden an déi och déi meescht Gespréicher mat den Decideuren féieren, déi schlussendlech driwwer 
entscheeden, ob e Projet der EBL zougedeelt gëtt oder net. Jidderee vun hinne bréngt seng Liewenserfarung mat, 

seng Iddien a Kompetenzen an dréit dozou bäi, dass mer eisen Horizont bestänneg erweideren an ëmmer méi 
interessant gi fir eis aktuell a potentiell Partner. 
 
D’EBL sinn awer och alleguer eis Memberen, déi eis duerch hir Froen an hiren Input ëmmer erëm erausfuerderen. 
Merci un iech all fir äert Engagement an ären Interessi un der Aarbecht vun der EBL. E grousse Merci geet virun 
allem un eis Mataarbechter, déi eis als Kommitee och ëmmer erëm erausfuerdere mat hiren Iddien. Et spiert een 
hir Freed un der Aarbecht. Hiert Engagement an hir Bereetschaft fir ëmmer erëm och nei Defien unzehuelen, hunn 
d’EBL grouss gemaach an zu engem gesichten Partner gemaach. Merci dofir u jidder Eenzelnen. Wéi scho 
geschriwwen, fuerderen si de Komitee bestänneg. Och vu bausse gi mer reegelméisseg gefuerdert, fir eis 
wiesselende Rahmebedingungen ze stellen a mir mussen dofir suergen, dass d’Ëmfeld fir eis Mataarbechter 
stëmmt. D’Membere vum Kommitee mussen heifir och e groussen Asaz bréngen dofir wëll ech e grousse Merci 
un all d’Membere vum Kommitee ausdrécken, déi nieft hirem normalen Job, deen se voll auslaascht, sech bénévol 
asetze fir eng EBL.  
 
Zesummen, Memberen, Mataarbechter a Kommitee, hu mer scho vill bewierkt fir den Ëmwelt-, Natur- a 
Klimaschutz no vir ze bréngen. Et bleift awer nach ëmmer vill ze dinn an et kommen och ëmmer erëm nei 
Erausfuerderungen op eis duer. Mee zesumme kënne mer déi Defien ugoen, fir virun allem vill Matbierger ze 
iwwerzeegen, dee Wee mat eis ze goen an hinne Weeër opzeweise wéi se dat kënne maachen. 
 
 
 
 
 
 
 
Guy SPANIER         
President vun der EBL a.s.b.l. 

2. Prett fir dat nächst Jorzéngt 
 Tëscht Geschicht an Zukunft 

2023 ass d’EBL an dat véiert Jorzéngt vu sengem Bestoe gestart. Nierwt de ville flotten an erfollegräiche 
Projeten an Aktiounen, bleiwen awer och haut nach vill Erausfuerderunge bestoen an d’Aarbecht zum Schutz 
vun eiser Ëmwelt aus haut méi wichteg wéi je virdrun. Mee d’EBL stellt sech dësen Erausfuerderungen an ass 
prett, sech och déi nächst 10 Joer fir eise Planéit anzesetzen.  
 
D’EBL huet mëttlerweil méi wéi 3 Véierel vun de lëtzebuerger Gemenge fidéliséiert a kann esou schon op 
direktem Wee e Groussdeel vun der Bevëlkerung vum Land mat Aktiounen a Projeten erreechen. Mee och 
iwwert dës Gemengen eraus ass d’EBL aktiv a wäert net ophalen, bis dass all Gemeng sech hirer Verantwortung 
zum Schutz vun eiser Ëmwelt bewosst ass.  

 
Den 11 Leit grousse Komitee gëtt dobäi d’Virgaben fir dee mëttlerweil gutt arodéierte Grupp vu 6 
Mataarbechter, déi beim Veräin ugestallt sinn. 

 D‘EBL no 32 Joer… 

... hat, iwwert all déi Zäit gekuckt, insgesamt... 
 

 78 abonnéiert Gemengen 

 87 Privatmemberen 

 22 Leit am Kommitee 

 22 Mataarbechter*innen 

 15 Stagiairen an Hëllefskräften 

 Eng helle Wull a Projeten a Campagnen  

3. Team EBL  
D’EBL gëtt geleet vun engem Comité, an deem et 2023 keng Ännerunge par rapport zum Joer virdru gouf. Mam 
Guy Spanier als President, dem Luc Friedrich als Vize-President, dem Laurent Majerus als Sekretär an dem Jos 
Mathieu als Trésorier huet sech och op de Responsabilitéitsposte näischt verännert.  
 

    

Guy Spanier 
President 

Luc Friedrich 
Vize-President 

 

Laurent Majerus 
Sekretär 

 

Jos  Mathieu 
Trésorier 

 
       

Klaus  
Gröll 

Charel  
Kass 

 

Martine 
Schummer 

 

Max 
Klein 

 

Caroline 
Calmes 

 

Marc 
Jacoby 

 

Jeannot 
Behm 

D’EBL hat am Joër 2023 insgesamt 8 Mataarbechter, déi d’Dagesgeschécker vun der EBL geleed hunn. De 
Kontrakt mam Fränz HAUSEMER gouf am Mäerz an en CDI ëmgewandelt an och d’Julie GARLINSKAS dat 2022 
nees zréck bei d’EBL koum, kritt ab 2024 en CDI. De laangjärege Mataarbechter Michel WILWERT huet d’EBL am 
Oktober temporär (congé sans solde) fir 2 Joer mat engem Congé sans solde verlooss, fir eng nei Aventure 
beim CNFPC auszeprobéieren. Fir de Michel ze ersetzen an schonn un 2024 ze denken, goufe Enn 2023 mam 
Céline DUCOURANT an Adrien FLAMMANG zwou weider Persoune mat engem CDI bei der EBL engagéiert. Do 
dernierwt bleiwen och de Gil KIRCHEN, d‘Marianne KOLLMESCH an de Nils LECHES dem Veräin weiderhin 
erhalen. De Nicolas PHILIPPY huet iwwerdeems nees e Stage bei der EBL gemaach.  
 

Mataarbechter 
 

          

 
 

 

          
 
  

Michel 
Wilwert 

Gil 
Kirchen 

Julie 
Garlinskas 

Marianne 
Kollmesch 

Nils 
Leches 

Fränz 
Hausemer 

Céline 
Ducourant 

Adrien 
Flammang 

Michou 
“Happiness Managerin” 

4. Abonnenten 
D’EBL hat zum 31. Dezember 2023 insgesamt 25 abonnéiert Organisatiounen, wat e Plus vu 4 Abonnente par 
rapport zum leschte Joer duerstellt. Nei mat derbäi si nierwt dem SIAS och de Lycée Ermesinde an den CNFPC 
an d’Entreprise de Buedemleeër. D’Zuel vun kommunalen Abonnenten ass mat 76 abonnéierte Gemengen 2023 
zwar ëm 1 Gemeng erofgaang, wat sech awer duerch d‘Fusioun vun de Gemenge Grousbous a Wal erkläere 
léisst. Duerch eng weider Fusioun vun de Gemenge Bous a Waldbredimus krut d’EBL awer trotzdeem indirekt 
déi fréier Gemeng Bous mat an déi grouss EBL-Famill bäi. Sou kënne mëttlerweil ronn 91% vun der Bevëlkerung 
(+1% par rapport zu 2022) op direktem Wee erreecht ginn. Doriwwer eraus zielt de Veräin Enn 2023 net manner 
wéi 46 Privatmemberen (mat 2 Austrëtt an 3 neie Memberen e Minus vun 1 Member par rapport zu 2022). 

 Gemengen 

BECKERICH KAYL SANEM 
BERTRANGE KEHLEN SCHENGEN 
BETTEMBOURG KOERICH SCHIFFLANGE 
BETZDORF KOPSTAL SCHUTTRANGE 
BISSEN LAC DE LA HAUTE-SÛRE STEINFORT 
BIWER LEUDELANGE STEINSEL 
BOULAIDE LORENTZWEILER STRASSEN 
BOURSCHEID MAMER USELDANGE 
BOUS-WALDBREDIMUS MANTERNACH VIICHTEN 
COLMAR-BERG MERSCH WALDBILLIG 
CONSDORF MERTERT WALFERDANGE 
CONTERN MERTZIG WEILER-LA-TOUR 
DALHEIM MONDERCANGE WINSELER 
DIPPACH MONDORF-LES-BAINS WORMELDANGE 
ELL NIEDERANVEN VILLE DE DIEKIRCH 
ERPELDANGE-SUR-SÛRE NOMMERN VILLE DE DIFFERDANGE 
ESCH-SUR-SÛRE PETANGE VILLE DE DUDELANGE 
FRISANGE PRÉIZERDAUL VILLE D’ETTEBRUCK 
GARNICH RAMBROUCH VILLE D’ESCH-SUR-ALZETTE 
GOESDORF RECKANGE-SUR-MESS VILLE DE GREVENMACHER 
GROSBOUS-WAL REDANGE VILLE DE LUXEMBOURG 
HELPERKNAPP REISDORF VILLE DE REMICH 
HESPERANGE ROESER VILLE DE RUMELANGE 
HOBSCHEID ROSPORT-MOMPACH VILLE DE WILTZ 
JUNGLINSTER SAEUL  
KÄERJENG SANDWEILER  

 Organisatiounen an Entreprisen 

5. Reuniounen  
Am Laf vum Joer 2023 huet d’EBL un iwwer 400 Réuniounen, Aarbechtssitzungen a Projetsversammlungen 
deelgeholl, wat nach emol eng Steigerung vun 15% par Rapport zum Joer virdrun duerstellt, woubäi hei 
informell Treffen an intern Echangen tëscht eise bénévole Comitésmembere net matgezielt goufen.  
Den Télétravail ass par rapport zum Joer virdrun relativ stabel an ass bei der EBL mëttlerweil gutt etabléiert, sou 
dass och 2023 en Undeel un Online-Versammlunge stattfonnt huet. 
 

Bezeechnung Unzuel 

Comités-Sëtzungen 9 

Ouni Pestiziden 52 

Gutt Geschier 35 

Precious Materials 14 

Mol nach emol 12 

Transforma & économie circulaire 7 

Grénge Web 12 

BNE 21 

Plan Pollinisateur 5 

Klimawandel konkret (EDI Madagascar) 17 

Klimapakt & Naturpakt 9 

Betti & Litti 35 

Aner Projetsréuniounen 22 

Serie um Radio 100komma7 8 

Préparatioun fir Formatiounen & Events 38 

Formatiounen an Events 18 

Aner divers Réuniounen 20 

Team-Meetings & intern Réuniounen 89 

  

TOTAL 423 

6. Finanz-Problematik 
Am Mäerz 2022 ass eng gewëssen Diskussioun entstan, wat déi finanziell Contributioun säitens dem MECDD 
un d’ONGen an d‘Associatiounen am Ëmweltberäich ugeet. Déi agereechte Bilanen a Finanzrapporte goufe vun 
der Direction du Contrôle Financier (DCF) refuséiert, well se net konforme zum reforméierte Gesetz vun 1999 
iwwert de Budget, d’Comptabilitéit an d’Trésorerie vum Staat wieren. Doduerch goufen eng Partie 
Finanzementer bis op Weideres blockéiert an d’EBL, wéi och eng ganz Partie aner Organisatioune sinn op hiren 
Ausgabe setze bliwwen. 
 
No der éischter Verwirrung op béide Säiten, konnt zumindest e kuerzfristege Kompromëss fonnt ginn, fir op 
mannst eenzel ofgeschlosse Projeten a Konventiounen ausbezuelt ze kréien. Duerno huet d’EBL sech awer mat 
deenen anere concernéierte Veräiner (Natur&ëmwelt, IBLA, CELL, Méco a lëtzebuerger Privatbësch) 
zesummegedoen an e gemeinsame Courrier un den MECDD geriicht fir souwuel op déi akut finanziell 
Belaaschtung vun der Veräiner an déi abrupt a radikal Manéier säitens der DCF hinzeweisen, déi net vun haut op 
muer ëmzesetze sinn a gläichzäiteg awer och verschidden Léisungsvirschléi ze ënnerbreeden. 
 
No enger laanger Funkstille koum dunn Mëtt Dezember eng Äntwert vum MECDD mat de neie Spillreegelen, déi 
ab deem Moment gëllen sollen, also och scho fir d’Ofrechnung 2022. Dës Spillreegele ware weder mat der EBL 
oder deenen anere Veräiner ofgestëmmt, nach gouf eng Iwwergangsphase bestëmmt, fir dës duerchaus ganz 
opwänneg, ëmfangräich an onkloer Konditiounen ëmzesetzen. D’EBL huet doropshin e neien Appel un déi aner 
Acteure gemaach fir nees gemeinsam un de Ministère erunzetrieden, deen awer dës Kéier vu kenger anerer 
Associatioun erwiddert gouf. Dowéint haat d’EBL da fir 2023 eng Drénglechkeets-Entrevue mam Ministère, fir 
iwwert d’Finanzmodalitéiten ze schwätzen. Dës huet Enn Februar stattfonnt an ass allgemeng als konstruktiv 
empfonnt ginn. Vill vun eise Froe konnte beäntwert ginn, eenzelner blouwen awer nach ze stellen. Virun allem 
bei der praktescher Ëmsetzung wäerte nach eng Partie nei Froen/Onkloerheeten optauchen, déi dann an de 
nächste Méint nach hu misse gekläert sinn. 
 
Et gouf eis an Aussiicht gestallt, dass souwuel d’Funktionnementskonventioun, wéi och Projetskonventioune 
weiderhi méiglech si mam Ministère, och wann den Opwand e gutt Stéck méi grouss a méi komplizléiert gëtt. 
De Prozess ass awer och beim Ministère nach net ofgeschloss, sou dass et weder Virlage fir Budgeten oder 
Décompte gëtt, nach wierklech fest Reegelen opgestallt goufen, wéi dann elo alles ofzelafen huet. Zum Schluss 
vum Joer goufen dann awer déi eng oder aner Konventioune méi konkret, sou dass mer zumindest do 
geschwënn méi wësse missten. 
 
Déi nei Finanzmodalitéiten, egal wéi se dann elo schlussendlech wäerten ausfalen, wäerten de Fonctionnement 
vun der EBL awer beaflossen. A wéi enger Mooss bleift weiderhin ofzewaarden. Mir hoffen, dass dës Situatioun 
d’nächst Joer nees méi favorabel gëtt a mir mat engem kloer definéierte Kader mat op Asbl’en ugepasste 
Finanzéierungsmechanismen nees op déi wichteg finanziell Ënnerstëtzung vum Ministère ziele kënnen. 

7. Iwwerbléck vun den EBL-Aktivitéiten 

8. Campagnen a Projeten 
 Campagnen  

Ënnert Campagne versti mir e längerfristegt Engagement, bei deem d’EBL 
d’Koordinatioun iwwerholl huet oder den Initiator ass. Oft ginn d’Campagne mat anere 
Partner ëmgesat a lafen iwwer an Rei Joren, mat ëmmer nees neien Elementer, 
Aktiounen an Entwécklungen. Campagne kënnen an allen Ëmweltberäicher gemaach 
ginn oder méi Aktiounsfelder ëmfaassen oder och eng Austauschplattform duerstellen. 

8.1.1 Ouni Pestiziden 

Intro 

D’Campagne “Ouni Pestiziden”, déi viru 15 Joer hiren Ufank beim Réidener Waasserhaus haat, huet scho vill 
erreecht an ass och haut ëmmer nach e wichtegen Acteur, fir d’Thema Pestiziden weider um Radar vum 
Ëmweltschutz ze halen. Scho no kuerzer Zäit gouf der EBL d’Koordinatioun vun der Campagne opgedroen, wat 
mer bis haut assuréieren an och zukünfteg weiderféieren.  

Iwwerbléck 

Nodeems am Joer 2022 d’Campagne nei gestart gouf a mat der Persoun vum Fränz Hausemer och en neie 
Coordinateur säitens der EBL kritt huet, war d’Joer 2023 eng ganz aktiv Zäit fir d’Campagne an hir Partner. 
Zwou Aarbechtsgruppe goufen an d’Liewe geruff déi sech iwwert d’Joer mat konkrete Problemer a 
Froestellunge beschäftegen an am „long terme“ un der Ëmsetzung vu Projeten am Beräich vum Erhalt vun der 
Biodiversitéit schaffen. 
 
Och déi nei Ausriichtung vun der Campagne, méi op de Bierger a seng Froen fokusséiert, gëtt lues a lues 
ëmgesat. D’Produktioun vun enger Webserie „Mäin Terrassegaart ouni Pestiziden“ spillt doranner eng wichteg 
Roll, wärenddeems d’nei Gestaltung vum Site www.ounipestiziden.lu an de Kulisse virbereet gëtt. Enn des Joers 
krut d’Campagne mam Adrien Flammang dann en zweete Coordinateur dee mat vill Asaz d’Ekipp komplettéiert.  

Haaptaktivitéiten 2023 

 Opstellen an Animéiere vun 2 themateschen 
Aarbechtsgruppen „Pestizidfräi 
Staudenproduktioun“ a „naturno Gäertnerei“ 
iwwert dat ganzt Joer. Getraff gouf sech all 
Kéiers bei engem vun de Partner vun der 
Campagne. Am Januar am Waasserhaus zu 
Réiden, am Abrëll bei natur&ëmwelt op der Kockelscheier, an am Juli beim SIAS.  

 Am September ass den Aarbechtsgrupp „Stauden ouni Pestiziden“ wärend 3 Deeg op eng Visite vun 
3 verschiddene Staudeproduktiounen an Däitschland (Krefeld) gefuer fir sech do iwwert d’Realitéite 
vun esou enger Produktioun ze informéieren. 

 Grouss Open Air Plenière (walking meeting) zu Rouspert am Oktober, wou déi generell Ausriichtung 
vun der Campagne fir 2024 decidéiert gouf. 

 Hausintern Produktioun vun der Webserie „Mäi Terrassegaart ouni Pestiziden“ am Kader vun der 
Semaine sans Pesticides. An 10 Episoden déi a reegelméissegen Ofstänn op eisem Youtube 
Channel verëffentlecht goufen an e puer Dausend Vuë comptabiliséiert hunn. 

 Produktioun vu Soomtiitercher „Ouni Pestiziden“, déi mir op Fester a Foiren als Promotioun fir 
d’Campagne un d’Leit verschenken. 

 Emissioun BIOTOP op 100,7 (Bioziden a Botzmëttel am Haushalt, insektefrëndlech Gaardeplanzen, 
Alternativen zu de Pestiziden am Gaart, Nätzen ouni ze verbëtzen, insektefrëndlech Méinen) 

 Éischt Etapp vun engem Projet mat Royal Bank of Scottland International 
 Developpement vun engem Projet „Pestiziden an den Hoër“ 
 Austausch mat Naturgarten e.V. 
 Presenz mat engem Stand um Fest vun der Natur, dem Oekofest an dem Biodiversitéitsfest zu 

Mënsbësch. 
 Mir hunn eist Netzwierk erweidert (SOLAWI-Vum Gréis) a gefleegt, duerch Kontakter a Visiten. 

Ausbléck 

Och am Joer 2024 wäert d‘Ëffentlechkeetsaarbecht e wichtege Volet bleiwen, mat Fokus op de Grand public. 
Dofir gëtt och den Internetsite www.ounipestiziden.lu weider iwwerschafft a moderniséiert, deen am Kader vun 
der Semaine sans Pesticides 2024 der Ëffentlechkeet presentéiert gëtt. Doriwwer eraus soll en dann a 
reegelméissegen Ofstänn aktualiséiert a komplettéiert ginn. D’Zil ass et, dem Bierger konkret Hëllefsstellung ze 
leeschten an ze sensibiliséieren andeems de Site eng grouss Zuel vun Informatioun an audiovisuell Supporten 
zum Theema bitt. Iwwert Social Media an d’Presenz dobausse sollen d’Leit de Wee op den Internet Site fannen. 
Den Aarbechtsgrupp „Stauden Ouni Pestiziden“ wäert verstäerkt un der Iddi vun enger nationaler pestizidfräier 
Staudeproduktioun schaffen, déi 2024 an eng éischt Planungsphase geet. Nieft der Sensibiliséierung soll och de 
Bräich naturno Gäertnereie gefërdert ginn, mam Hibléck op d’Zillen a Verkafe vu pestizidfräie Blummen a Stauden. 
Och an d’Ausbildung vu Gäertner, Landschaftsplaner a Bauere soll méi investéiert ginn. Doriwwer eraus hunn 
d’Partner och decidéiert an Zukunft d’Stëmm vun der Campagne ze notze fir zu verschiddene Problematiken 
(Glyphosat, europäescht Pestizidreduzéierungsgesetz) Stellung ze huelen. 

8.1.2 Transforma 

Intro 

Konkret Ëmsetzunge vun de Prinzipie vun der Kreeslafwirtschaft ze fannen ass d‘Iddi vum Projet Transforma. 
Wat als e spannende Projet mat Jugendlechen ugefaangen huet ass mëttlerweil zu enger Art Denkfabrik ginn, 
aus där ëmmer nees nei Duechterprojeten entstinn. De Projet, dee keng fix Struktur huet, gesäit sech als en 
evolutiven Tool. Fir d’Theema vun der économie circulaire ëmmer nees nei ze denken an aus verschiddene 
Bléckwénkelen ze kucken. An enker Kooperatioun mat Enseignanten, professionellen Handwierker an anere 
Partnerorganisatioune gëtt reegelméisseg iwwer nei Entwécklungen diskutéiert. 

Iwwerbléck 

Transforma berout deemno weiderhin op engem ganz breede Netzwierk un Akteuren an ass kee kloer 
definéierte Projet, mee éischter eng Iddeenschmiede fir Projeten am Beräich vun der 
Kreeslafwirtschaft. 2023 goufen et dann och relativ wéineg Aktivitéiten, bis op enger 
Formatioun „Kreeslafwirtschaft fir d’Gemengen“ zesumme mam Circular innovation Hub 
Wiltz. Iwwert d’Joer gekuckt gouf et awer eng Rei Versammlungen an Echange mat 
verschiddenen Akteuren aus dem kommunalen, ministeriellen, edukativen a 
privatwirtschaftleche Beräich, woubäi och deen een oder anere neien Akteur an de 
Réseau konnt mat opgeholl ginn. Nom ganz aktive Kulturjoer „Esch 22“ war 2023 éischter 
eng Period vun der Reflexioun, wéieng wieder Pisten ee mam Transforma an Zukunft 
aschloe kann.  

Haaptaktivitéiten 2023 

Eng Formatioun zum Thema „Kreeslafwirtschaft fir d’Gemengen“ gouf organiséiert. 

Ausbléck 

D‘Haaptzilgrupp vum Transforma bleiwe weiderhin déi Jugendlech, déi ob eng konkret a praktesch Aart a Weis 
un déi verschidden Aspekter vun der Kreeslafwirtschaft erugefouert solle ginn. E weidere Fokus soll op déi nei 
gewonne Partner aus dem Konscht- an awer och dem Privatsektor leien, wou duerch Co-Créatioune weider 
Synergien geschaf an e konstruktiven Austausch stattfanne sollen. D’Gemenge sollen zukünfteg och nach méi 
verstäerkt zum Thema Kreeslafwirtschaft sensibiliséiert an an déi eenzel Aktivitéite mat agebonne ginn. De 
Projet Transforma wäert weider als Inkubator a Vektor fir innovativ Aktivitéiten ronderëm d’économie circulaire 
bestoen bleiwen. 

8.1.3 Precious Materials  

Intro  

Precious Materials ass ee vun de “Kannerprojeten” vum Transforma, deen elo als separaten, eegestännege 
Projet funktionéiert. Dësen EBL-Projet integréiert sech an de mëttlerweil weltwäite Community-Projet „Precious 
Plastic“, deen 2013 an Holland gestart gouf. Precious Materials stellt den éischten Hub dovunner zu Lëtzebuerg 
duer. Duerch d’Bedeelegung an a vun dëser Communautéit kritt d’EBL Kontakter zu villen Akteuren, wat schonn 
zu interessanten Échange gefouert huet. Precious Materials setzt doriwwer eraus awer och e staarke Fokus op 
d’Sensibiliséierung a wëllt duerch innovativ a kreativ Weidernotzungen d’Wäertschätzung vun der Ressource 
Plastik ervirhiewen. Wéi den Terme Precious Materials schonn undeit, kéint de Projet spéider och vum Plastik 
op aner Materialien ausgedeent ginn. 

  
Iwwerbléck 

Mat enger spezieller mobiler „Plastiksmaschinn“, déi zesumme mam Professer Gilles Gardula aus dem Lycée 
des Arts & Métiers entwéckelt gouf, kann d‘EBL elo geziilt Workshops zum Theema organiséieren an awer och 

punktuell Objeten zu Demonstratiounszwecker hierstellen. De 
Projet Precious Materials versicht de Kanner op eng 
praktesch a flott Aart a Weis d'Kreeslafwirtschaft méi no ze 
bréngen a motivéiert fir anecht ze denken: aus Alem kann een 
Neies maachen. Mat der Plastiksmaschinn si mir an 
d'Schoule gaangen an hunn de Kanner de Prinzip vun der 
Kreeslafwirtschaft méi no bruecht, al Plastiksstëpp 
geschrëddert an ageschmolt. Och hu mir Spiller ronderëm de 
Recycling an d‘Kreeslafwirtschaft mat de Kanner gemaach. 
Doduerch léieren si net nëmmen déi verschidden 
Zesummesetzunge vum Plastik an hir Eegeschafte kennen, 
mee doduerch, dass de Fokus um Produktdesign läit, gouf 

hinnen erkläert, wéi Objete konzipéiert solle sinn, fir dass eng 100% Réckféierung an de Kreeslaf erméiglecht 
gëtt. D’Atelieren an de Schoule goufen, wéi och dat Joer virdrun, a Kooperatioun mam Jessica Theis (1001 
Tonnen) duerchgefouert an huet a verschidde Klassen zu Déifferdeng an zu Schëffleng stattfonnt. 

Haaptaktivitéiten 2023 

 Duerchféiere vun 26 Workshops mat 8 Primärklassen 
zu Déifferdeng a 5 Primärklassen zu Schëffleng.  

 Reparatur vun der Maschinn 
 Appel à candidatures fir Freelancer ze fannen, déi de 

Workshop fir eis duierchféiere kënnen. 
 4 Intro-Sessiounen mat 4 Freelancer. 
 Austausch mam Jessica Theis fir d’Iddie vum 

Workshop an e pedagogesche Koffer ze iwwerdroen. 
Dëse Koffer kann ausgeléint ginn ab der Rentrée 2024, 
well d’Jessica net méi mat sengem Projet weidermécht. 

 Nodeems d'Maschinn a verschiddene Schoule getest 
gouf, ass de Projet richteg ugelaf. De Workshop, deen haaptsächlech fir Kanner aus dem Cycle 3.1 
an dem Cycle 3.2 geduecht ass, gouf iwwert d'Joer 2023 zu Déifferdeng an zu Schëffleng 26 mol 
gehalen. Verschidde Formatioune fir Jugendlecher goufen och am Kader vun dësem Projet gehalen. 
Obwuel d'Form vun der Sensibiliséierung heibäi eng aner war, bleift d'Zil d'Sensibiliséieren an 
d'Erzéien. 

  
Ausbléck 

De Workshop gëtt 2024 weidergefouert a verschidden Atelieren an der Stad Lëtzebuerg, Esch a Klierf goufe 
scho confirméiert. Enn des Jores kéint de Projet op e puer gréisser Verännerunge stoussen. 

8.1.4 Gutt Geschier 

Intro 

Gutt Geschier ass, genee wéi de Projet Precious Materials e Kand vum Transforma. Dobäi handelt et sech ëm 
eng Art "Tool-o-théik fir Handwierksgeschier" wou jiddereen sech dat passend 
Geschier fir seng eegen Zwecker ausléinen kann. Egal ob Stechsee, Aaxt oder och 
Gaardegeschier, all d‘Geschier ka ganz einfach via eng fräi zougänglech online 
Plattform erausgesicht, reservéiert a fir ee gewëssenen Zäitraum gratis ausgeléint 
ginn. Besonnesch interessant bei dësem Projet ass, dass déi meescht Apparater als 
Second-Hand-Gebrauchtgeschier aus Ressourcenzenteren oder vun 

Aarbechtsinitiativen, Entreprisen oder Privatleit recuperéiert goufen.  

Iwwerbléck 

Dësen Projet ass eng direkt a konkret Ëmsetzung vu kreeslafwirtschaftleche Prinzipien op lokalem Niveau, 
ënner Berécksiichtegung vun ekologeschen, sozialen a wirtschaftleche Kriterien. D‘Iddi vum Projet ass et, 
verschidde lokal Ausléinplazen uechtert d’Land anzeriichten, wou d’Bierger hirt Geschier kënne siche goen. 
Dobäi sinn och regional Ausléinplaze méiglech oder eenzelner fir ganz spezifescht Material. Als Porteur vun 
dëse Plaze kënne souwuel Gemengen hierhalen, awer och d’Ressourcenzenteren oder och nach Associatiounen 
oder aner Initiativen a souguer kleng Entreprise wieren denkbar. Déi éischt Ausléinplaz gouf am Hiescht 2022 zu 
Esch am Facilitec (Lokal vun Transition Minett) installéiert. Den offizielle Lancement dovunner war den 11. 
Januar 2023 wärend enger Pressekonferenz, un där nierft Vertrieder vun der Escher Gemeng, Transition Minett 
an dem SIVEC, och vill Presseleit deelgeholl hunn. De Feedback an den Interêt fir dësen neie Projet an der Press 
war dann och grouss. Well sech dës Aktioun op keng existéierend Erfarungen hei am Land beroue konnt, hu mer 
op Erfarungswäerter aus dem noen Ausland missen zeréckgräifen wat d’Gestioun vun esou enger Tool-o-théik 
ugeet. Well d‘Viraussetzungen zu Lëtzebuerg awer ënnerschiddlech par rapport zum Ausland sinn, hu mer 
eenzel Aspekter ugepasst an de legale Kader vun engem Jurist an den 
Administratiounen iwwerpréiwen gelooss. Dëst betrëfft ënner anerem de Respekt vun de Bestëmmungen an der 
Offallgesetzgebung, awer och zum Beispill d’Responsabilitéit am Fall vu futtissem Geschier oder Verletzunge 
bei der Notzung.  
 
De Bilan no engem Joer ass besser wéi erwaart. 210 Stéck Handwierksgeschier sinn iwwert dësen Zäitraum 
ausgeléint ginn. Mir schätzen d’Zuel vun evitéierten Neiuschaafungen vun Handwierksgeschier op 50 Stéck. 

Haaptaktivitéiten 2023 

 Organisatioun vun enger Pressekonferenz an enger Kommunikatiounscampagne fir de Lancement 
vum Projet. 

 Berodung vun der Facilitec Ekipp bei der alldeeglecher Gestion vun hirem Geschierpunkt 
 Weidert Sammele vu Material a Geschier bei Betriber a Privatpersounen 
 Kontakter mat interesséierte Gemengen a Betriber 
 Planung an Opbau vun engem zweete Gutt Geschier Punkt um Matgesfeld zu Bieles an 

Zesummenaarbecht mat der Suessemer Gemeng 
 Ausbau vun der Websäit fir d’Registréierung an d’Reservatioun vum Geschier 

 

Ausbléck 

Och am Joer 2024 wäert de Projet Gutt Geschier 
weiderhin an engem konstanten an evolutiven 
Adaptationsprozess befannen. Den Interêt bleift 
allerdéngs grouss: Net manner wéi 5 nei Gemengen 
hunn Interessi ugemellt, fir esou ee Geschierpunkt bei 
sech ze kréien. Doniewent awer och 2 Privatbetriber. 
2024 wëlle mir dës Kontakter verdéiwen an wa méiglech 
nei Gutt Geschierpunkten uechter d’Land opbauen. Dëst 
brauch awer Zäit, well et an enker Ofstëmmung mat de 
concernéierte Gemenge gemaach gëtt, déi sech (oder 
iwwert eng lokal Associatioun) an déi deeglech Gestioun 
mussen investéieren. Déi elektronesch Apparater sollen 
ab elo just nach gebraucht bei Nei Aarbecht kaaft ginn, 
déi duerch hir Ecotrel Zertifizéierung d’Garantie fir 
d’Sécherheet vum Geschier ginn. 
 

 
 
 
 

          
      

Bild:  Aweiung vu Gutt Geschier Esch/Alzette 

8.1.5 Mol nach emol 

Intro 

„Mol nach emol“ ass e weidere Kannerprojet vum fréieren Transforma, deen deen 2023 an eng Testphase 
gaangen ass. D’Konzept ass änlech wéi dat vum Projet Gutt Geschier. Recuperéiert Faarwen a Schoulmaterial a 
verschiddenen Ausféierunge ginn agesammelt, opbereet an diversen Acteuren als Mol- a Bastelkitt nees zur 
Verfügung gestallt, dëst iwwert en Ausléinsystem.  

Iwwerbléck 

D'Ressourcenzenteren zu Lëtzebuerg stelle verstäerkt fest, dass ëmmer nees Material ewechgeheit gëtt, dat nach 
brauchbar ass. De Projet "Mol nach emol" well unhand vum Réemploi an der Opwäertung vu Schoulmaterial e 
konkret Beispill vun Kreesslafwirtschaft an de Bildungssystem integréieren. Faarwen, Blieder an anert 
Schoulmaterial ginn am Ressourcenzenter sou wéi op anere Sammelstelle gesammelt, vun der Fondatioun 
Kräizbierg iwwerschafft (gebotzt, gespëtzt, desinfizéiert, etc.) an dann de Schoulen, Maison relais, oder aneren 
Institutiounen a Form vu Molsets gratis zur Verfügung gestalt. Dës Këschte si genee esou aus second-Hand 
Material gemaach. Längerfristegt Zil vum Projet ass et och, d'Schoulen iwwert e pedagogesche Programm an de 
Projet anzebannen, z.B. duerch d'Erschafe vun de Sammelstellen oder d'Bedeelegung vu Lycéesklassen un der 
Hierstellung vun de recycléierte Kits. 

Haaptaktivitéiten 2023 

 Analyse vun de Quantitéiten, de Formen an dem Weidernotzungspotential vu Faarwen am 
Ressourcenzenter 

 Demande de financement vum Projet bei der « Œuvre Nationale de Secours Grande-Duchesse 
Charlotte » fir eng Somm vun 13.000 Euros gouf validéiert. 

 Verschidde Réunioune goufen organiséiert, zesumme mam SIVEC, SDK, Fondatioun Kräizbierg an 
CK, 2 dovunner och mam Schoulpersonal an de Membergemenge vum SIVEC. 

 E Logo, Layout an eng Websäit vum Projet goufe fäerdeg ausgeschafft 
 Material gouf vum SIVEC gesammelt, vum Kräizbierg opbereed a verpakt als „Testkits“, déi éischt 

Schoulen a Maison relaisen si scho Material siche komm. 
 Informatiounsflyer a Sammelstellen aus ale Këschte vun CK goufen ausgeschafft 

Ausbléck 

No der Testphase soll virun allem un der Promotioun vum Projet geschafft ginn, an dëst virun der Summervakanz. 
D’Websäit geet online mat engem Formulaire fir sech beim Projet unzemellen. Et gëtt e klenge Film produzéiert, 
deen nach eng Kéier de Kreeslaf vum Material an all d‘Akteure weist. De Pressecommuniqué soll och an deene 
nächste Méint ausgeschafft an de Projet op der Porte Ouverte vum SIVEC am Summer 2024 offiziell virgestallt 
ginn. Ausserdeem sollen d’Sammelstellen an de Schoulen, respektiv de Gemenge opgestallt ginn. D’Ausschaffe 
vu pedagogeschem Material fir Sensibiliséierungszwecker soll zesumme mat der SDK stattfannen, déi dëse 
Projet als Beispill fir Kreeslafwirtschaft an hir Coursen integréiere wäerten. 

8.1.6 Fro däi Coiffer 

Intro 

Fro däi Coiffeur stellt en erfrëschend Experiment um Niveau vun der Ëffentlechkeetsaarbecht an der 
Sensibiliséierung duer. D’Ausgangsiddi baséiert op zwou Studien aus England an den USA, bei deenen 
d’Fuerscher erausfonnt hunn, dass d’Probanden sech zu engem bestëmmten Theema (a béide Fäll d’Theema 
Bluttzocker/Diabetes) éischter vum Coiffer sensibiliséiere gelooss hunn, wéi vun engem Expert (an deem Fall 
den Hausdokter). Dëst war de Fall onofhängeg vun der Qualitéit vun der Sensibiliséierung. Doduerch koum bei 
der EBL d’Iddi op, d’Leit net als Ëmweltberoder ze sensibiliséieren, mee via d’Coiffeuren.  

Iwwerbléck 

Ausgeschafft goufen heifir visuell flott an humorvoll Käertercher, déi zum diskutéieren an Nodenken ureege 
sollen. Des Käertercher gräifen eng Rei ënnerschiddlech Ëmwelt- a Naturschutztheemen op a sollen unhand vun 
engem lëschtege Sproch oder enger sarkastescher Fro de Lieser op d’Thematik opmierksam maachen. 
Ausgeschafft goufe fir den Ufank 12 Käertercher op 2 verschidde Sproochen (Lëtzebuergesch a Franséisch). 
Dës Käertercher sollen a verschiddene Coiffeursalonen ausgeluecht ginn, esou dass dem Client säin Bléck beim 
Waarden oder beim Hoerschneiden drop fält an et eventuell souguer doduerch zu engem Gespréich doriwwer 
mam Coiffeur kënnt. Weder de Client, nach de Coiffeur muss mam Theema vertraut sinn, d'Haaptzil ass et 
éischter fir d‘Opmierksamkeet zu engem bestëmmte Sujet op eng labber an ongezwongen Aart a Weis 
ervirzeruffen an iwwert d‘Diskussiounskultur an de Käpp ze verankeren. 

Haaptaktivitéiten 2023 
 Ausdrécke vun de fäerdege Kaarten op béid Sproochen    
 Ausschaffe vun engem Guide fir de Coiffeur a Flyeren         
 Ausschaffe vu Stännere mam Logo vum Projet drop         
 Preparatioun vum Lancement vum Projet am Januar 2024 

(Pressecommuniqué, sozial Medien, Radio, Zeitungen, etc…)  
 Logo “Fro däin Tätowéierer” gouf ausgeschafft         
 De Site vum Projet (fromech.lu) gouf ausgeschafft a geet 

Ufank Januar 2024 online 

Bild: Logo „Fro däin Tätowéierer“ 

Ausbléck 

De Lancement vum Projet ass fir Januar 2024 viirgesinn. Ab do sollen dann och aktiv d’Coiffeure kontaktéiert an 
démarchéiert ginn, wa méiglech an Zesummenaarbecht mat de Gemengen. Et soll och nees méi en enke 
Kontakt mat der Coiffeursfederatioun gesicht ginn. Mëtt 2024 soll de Projet evaluéiert ginn an je no Succès 
ugepasst an op d’Tätowéierer ausgedeent ginn. Weider Kaarte mat zousätzlechen Thematiken sollen och 
eventuell ausgeschafft ginn. Och eng spéider Interaktioun mam Client, zum Beispill iwwert e Sammelspill vun 
de Kaarten, déi dann zeréckgeschéckt musse ginn, wier eng Optioun. 

   Bild:  Iwwerbléck vun allen Karten (Recto) 

 

 

 

 

 

 

 

 

 

 

 

 

 

 

 

 

 

 

 

     

Bild: Flyer fir de Coiffersalon          Bild : Stänneren „Fro däi Coiffeur“ 

8.1.7 Grénge Web 

Intro 

Ziler vum Projet Grénge Web sinn nieft der Promotioun vun enger „nohalteg Digitaliséierung“ an engem 
bewossten Ëmgang mat digitale Medien, och d’Verbesserung vum digitale Footprint, also der Reduzéierung vun 
den Ëmweltauswierkungen duerch eis Online-Aktivitéiten.  

Iwwerbléck 

Nieft theoreteschen an technesche Grondlagen, versicht de Projet och konkret Verbesserungsvirschléi an 
alternativ Proposen ze vermëttelen. E wichtegt Uleies vum Grénge Web Projet ass et, fir um nationale Plang e 

Réseau u kompetenten an/oder interesséierten Acteuren zum Theema "nohalteg 
Digitaliséierung" opzebauen. Weider bitt d‘EBL interesséierten Acteuren 
d’Méiglechkeet, duerch een extra entwéckelten Tool, Websäiten op hir Energie- a 
Ressourceneffizienz hin ze iwwerpréiwen an uschléissend ze verbesseren. 
D‘Theema trëfft op en enormen Interessi bei den ënnerschiddlechsten Acteuren, 
sief et bei Gemengen, Entreprisen oder lokale Veräiner. Doropshi goufen e puer 
Formatioune fir Gemengen organiséiert via de CNFPC, den Educatiounsministère 

oder direkt mam interesséierten Akteur zesummen. Den Interessi säitens de Gemengen oder Firmen fir esou 
eng Websäitanalyse wiisst säitdeem konstant weider an esou ginn och d’Demanden an d’Luucht. Den Tool an 
och d’Analyse vun de Websäite gi vun den Autiste geréiert, mat deenen d’EBL eng Kooperatioun zu dësem 
Zweck huet. 

Haaptaktivitéiten 2023 

 Gestioun a mise à jour vum Analysetool fir Websäiten 
 Gestioun vun der Websäit www.grengeweb.lu 
 Geziilt Promotioun a Bekanntmaachung vum Projet 
 Duerchféiere vun diverse Formatiounen zum Theema „nohalteg Digitaliséierung“ 
 Réalisatioun vun 2 Websäiten-Analysen mat Ofschlossbericht 

Ausbléck 

D’Netzwierk vum Grénge Web soll och 2024 weider gesponne ginn a virun allem méi Kooperatioune mat 
institutionellen an ëffentleche Partner ginn ugestrieft. Villverspriechend Gespréicher, wéi och e konstruktiven 
Austausch soll et och mat enger Partie auslänneschen Acteure ginn. Den Analysetool soll och méi aktiv am 
Kader vum Klimapakt promovéiert ginn. Et soll och versicht ginn, d’Analysecapacitéiten ze erhéijen an d’Zäit pro 
Analyse ze verkierzen. 

8.1.8 Energie [light] 

Intro 

Energie [light] steet fir eng Aktioun zur Reduktioun vun der Energieconsommatioun (Hëtzes, Stroum & Waasser) 
an de Gemengen, haaptsächlech duerch e verännert Notzerverhalen a kleng technesch Mesuren ouni groussen 
Opwand. De Projet ass u sech ausgelaf, eenzel Elementer ginn awer weiderhi bäibehal, virun allem d’Tabellen 
zur Erfaassung vun der Consommatioun un Energie. 

Iwwerbléck 

Säit 2021 gëtt de Projet Energie [light] net méi aktiv no bausse promovéiert. Trotzdeem hunn eenzel Gemengen 
hir Energietabelle bäibehal a bis haut genotzt. Mäerzeg huet weiderhin Tabellen erageschéckt an aktiv genotzt. 

Fir d’Gemeng Beetebuerg gouf et och nach e Suivi. 

Haaptaktivitéiten 2023 

 Iwwerschaffen, Erweiderung a Kontroll vun den Excel light Tabellen vun de 
Gemenge Mäerzeg a Beetebuerg. 
 Kontakter mat eenzelnen anere Gemengen fir eng eegen Tabell opzestellen, 
respektiv fir en Echange ze hunn. 

Ausbléck 

De Projet wäert och 2023 net aktiv promovéiert ginn. Mir bleiwen awer weiderhin a Kontakt mat deene 
Gemengen, déi weiderfueren a geréieren hier Energie-Tabellen. Nieft Beetebuerg huet och Hesper Enn 2022 säin 
Interessi un enger Tabell ugemellt. Do muss d’Gemeng awer nach eng Decisioun huelen, ob si dëst maache 
wëllen oder net. An Zukunft wier eventuell e Schwëster-Projet “Energie [light] fir Bierger” ondenkbar. 

8.1.9 Emweltbicher 

Intro 

Beim Projet Ëmweltbicher sollen a reegelméissegen Ofstänn Kannerbicher zu enger Ëmweltthematik 
ausgeschafft an ënnert d’Leit bruecht ginn. Zousätzlech zu de Bicher besteet awer och e Site 
(www.emweltbuch.lu), mat engem ganze Koup weideren Informatiounen zu den Theemen an och 
Hëllefsstellunge fir Enseignanten, fir d’Thematik an der Schoul ze behandelen. 2021 huet d’EBL zesumme mam 
MECDD, der AEV, der SDK an den Offallsyndikater SICA a SIDEC dat éischt Buch vun der Serie publizéiert: Mäin 
éischt Null Offall Buch. D’Figuren am Buch sinn de Litti an d‘Betti, souwéi „de Villchen“. Och 2023 goufe bal 
1.400 Bicher verkaf. 

Iwwerbléck 

Nom Interessi um „Mäin éischt Null Offall Buch“ säit dem Lancement, huet d’EBL och 2023 eng gewësse 
Promotioun vum Buch no bausse gemaach, wat d’Verkafszuelen dann och weider klamme gelooss huet. 
D’Bicher ginn nach ëmmer bei Autisme Lëtzebuerg on demand geprint a kënnen entweder per Online-Formular 
oder Mail oder Post bei der EBL bestallt oder op enger vun eisen diverse Veranstaltunge kaf ginn. D’Buch kascht 
5€ (+ 2€ Porto).  

Haaptaktivitéiten 2023 

 Geziilt a reegelméisseg Promotioun vum Buch, souwuel Online, wéi och bei Evenementer. 
 Verkaf: 1.398 Stéck (326 un Gemengen/Schoul - 1000 un Associatiounen/Partner; 72 u privat) 

Ausbléck 

Ab 2024 soll nieft der weiderer Promotioun dann och en zweet Buch vun der Ëmweltbicher-Rei ausgeschafft 
ginn, dëst mam Titel „Mäin éischt Bestëbserbuch“. Heifir gouf am November eng Konventioun mam MECB 
ënnerschriwwen, déi kanpp 54.000€ fir d’Ausschaffe vum neie Buch bäisteieren. 

8.1.10 Betti a Litti spille mam Dreck (Null-Offallbuch-Performance) 

Intro 

Betti a Litti spille mam Dreck leent sech un eist „Mäin éischt Null Offall Buch“ un, dat d’Geschicht vum „Litti“ 
verzielt, dee guer net op seng Ëmwelt oppasst a säin Offall egal wouhi gehäit. Mat Hëllef vu senger Nopesch, 
dem „Betti“, léiert hie lues a lues wéi een nees am Aklang mat der Natur lieft, wat een alles aus Offall maache 
kann, respektiv wéi ee säin Offall ka vermeiden. Well eis d’Thematik vun der Offallvermeidung an der 
Weidernotzung vu Ressource weiderhi ganz wichteg erschéngt, wollte mir dës pedagogesch Inhalter och nach 
op eng aner Manéier dem jonke Publikum zougänglech maachen.    

Iwwerbléck 

Opgrond vum grousse Succès vum „Mäin éischt Null Offall Buch“ bei jonke Familljen an och an de Schoulen, 
koum eis als éischt d’Iddi, d’Buch mat Liesungen nach méi populär ze maachen. Schnell ass aus dëser Iddi vun 
der einfacher Liesung awer méi e modernen, interaktive Spektakel entstanen, deen um Buch baséiert a speziell 
op Schoulklassen vum Fondamental zougeschnidden ass (Cycle 2 & 3). Dës partizipativ Performance gëtt vun 
enger Schauspillerin animéiert, déi an Interaktioun mat de Kanner duerch d’Geschicht féiert an si op spilleresch 
Aart a Weis mam Theema vun der Offallvermeidung an der Ressourceweidernotzung vertraut mécht. Dat Ganzt 
fënnt virun enger Video-Leinwand statt, op där een an animéierte Biller aus dem Buch an d’Welt vum Betti a Litti 
andaucht. Ausgeschafft gouf dës Performance zesumme mat der Schauspillerin Marie-Paule Greisch, déi och 
dann déi éischt Opféierunge selwer gespillt huet. Säit do sinn och weider professionell Schauspillerinne mat 
dobäi komm, déi eis et erlaben de Spektakel méi dacks unzebidden. “Betti a Litti spille mam Dreck” ass deemno 
e One-Woman Spektakel deen ongeféier 40 Minutten dauert a bewosst esou geplangt ginn ass, dass e 
problemlos an all Schoulklass opgeféiert ka gi.  

Haaptaktivitéiten 2023 

 Konzeptioun a Prouwe vum Stéck an Zesummenaarbecht mam Marie-Paule Greisch, dem Drazen 
Medakovic a SKIN fir d’Upassungen an d‘Animatiounen vun den Illustratiounen aus dem Buch, 
souwéi och mat dem Bamhaus Tounstudio fir d’Stëmmopnahmen fir de Personnage vum Betti. 

 Hausintern Kreatioun vun Téin an Museken fir d’Animatiounen 
 Uschafung vu speziellem audio-visuellem Material fir d’Opféierungen 
 3 Castinge fir zousätzlech Schauspillerinnen ze recrutéieren  
 Prouwe mat 2 neie Schauspillerinnen (Mayalani Moes an Elena Spautz)  
 Austausch mam SCRIPT am Sënn vun enger besserer Vernetzung mam Schoulbetrib 
 2 Mail-Campagnen bei de Gemengen a Schoulen fir d’Offer vum Stéck ze verbreeden 
 Invitatioun vun der Comission Scolaire Nationale. Austausch mat hire Memberen am Sënn vun 

enger besserer Vernetzung mam Schoulbetrib. 
 22 Opféierungen vum Stéck, dovun ëffentlech: Sias Klimadag, Wiichtelfest Ettelbréck, Fest vun der 

Natur. An de Schoulen a Maison Relais : Weiler la Tour, Colmar-Berg, Capellen a Mamer.  

Ausbléck 

Am Joer 2024 wëlle mir weiderhi vill Optrëtter an de Schoulen assuréieren an doduerch d’Stéck och weider 
bekannt maachen. De Feedback duerch d’Kanner an d’Léierpersonal ass bis elo extrem positiv an et besti 
schonn erëm eng Rei Nofroe fir déi nächste Méint. 
 
Idealerweis kënne mir d’Gestioun vum Projet (Buchunge vun de Schoulen an Zesummenaarbecht mat de 
Schauspillerinnen) nach weider vereinfachen, fir dass den Zäitopwand fir d’EBL sech verréngert. 
 
Gläichzäiteg probéieren mir d’Vernetzung mam Schoulbetrib virun ze dreiwen an d’Stéck als en „incontournable“ 
an der Emwelterzéihung an de Schoulen ze etabléieren. An deem Sënn ass och eng Presenz op der BNE Foire 
geplangt.  

 Projeten 

Projete sinn éischter kuerzzäiteg Aktivitéiten oder eemoleg Initiativen mat enger zäitlech ageschränkter 
Ëmsetzung (meeschtens 1-2 Joer) Och hei kann d’EBL den Initiator sinn oder mat dru geschafft hunn. Dës 
Projeten hunn dann och meeschtens ee predefinéierten Output a keen oppent Enn. Ufänglech Projete kënnen 
awer duerchaus och alt emol spéider an eng laangjäreg Campagne iwwergoen. 

8.2.1 Nationale Bestëbserplang 

Aktualitéit 

Säit Ufank 2022 ass d’EBL Member vum Comité de Suivi, deen den Nationale Bestëpserplang begleet an 
d’Ëmsetzung iwwerpréift. Den Internetsite www.planpollinisateurs.lu , deen d’EBL scho fir d’Ausschaffe vum 
Plang erstallt hat, gouf och am Joer 2023 weider à jour gehalen.  
 
Am Kader vum Bestëbserplang gouf 2023 déi zweet Editioun vun den Aktiounswochen „B&B Action Weeks“ (Bed 
& Breakfast fir Bestëbser) vum MECDD organiséiert, déi d’EBL mat promovéiert huet. D’EBL hat mam Atelier „E 
bestëbserfrëndlechen Haus- oder Terrassegaart“, e konkrete Bäitrag wärend den Aktiounswochen. 

Ausbléck 

Och am Joer 2024 wäert d’EBL weider als Member vum Comité de Suivi täteg sinn an d‘Internetsäit vum 
Bestëbserplang à jour halen. Bei den Aktiounswochen „B&B Action Weeks 2024“ wäert d’EBL och nees aktiv 
matmaachen, warscheinlech mat engem neien Atelier. 

8.2.2 Drénkwaasser 

Aktualitéit 

Am Mäerz 2022 gouf d‘Lehrerhandreichung „Eist Drénkwaasser – Dem Melusina säi Choix“ vun der EBL 
fäerdeggestallt a vum Ministère an der AGE approuvéiert. Dëst Dokument riicht sech haaptsächlech un den 

Enseignement secondaire an enthält vill Iddie fir Spiller, Aarbechtsblieder, 
Konscht-Atelieren, Experimenter, Reflexiounen, Enquêten an Ausflich 
ronderëm d’Theema vum Drénkwaasser. 
 
Am Joer 2023 gouf d’Lehrerhandreichung nach emol e wéineg ugepasst an 
och op Däitsch iwwersat. Den 20. Abrëll gouf d’Dokument op der BNE-Foire 
presentéiert an offiziell lancéiert. Et steet ënner anerem um Site 
https://www.teamwaasser.lu/ zur Verfügung a kann do erofgeluede ginn. 
 
Doriwwer eraus gouf och eng Versioun vun „Kleng Schrëtt“ ausgeschafft, déi 

Enn 2023 fäerdeg waren an Ufang 2024 publizéiert ginn. Ënnert dem Titel „Waasser schätzen“, sollen d’Leit 
sensibiliséiert ginn eis Drénkwaasserressourcen wäertzeschätzen e netz e verbëtzen. Fir D’Aussachaffe vun dëse 
Klenge Schrëtt krut d’EBL eng Finanzéierung vu 7.674,48 € iwwert d’Waasserverwaltung (AGE).  
 

 
 

 
 
 
Doriwwer eraus huet d’EBL e Konzept fir eng Formatioun „Teach the teacher“ ausgeschafft, fir den 
Enseignanten ze weisen, wéi se d’Lehrerhandreichung gezilt an hirem Cours notze kënnen. Och heifir gouf et 
eng Finanzéierung säitens der AGE vun 3.172 €. 

Ausbléck 

Fir d’Lehrehandreichung elo aktiv un d’Léierpersonal ze bréngen, soll d’Formatioun 
„Teach the teacher“ ab 2024 getest an dann och offiziell an de 
Weiderbildungsprogramm integréiert ginn. Zesumme mam MECB a mat der AGE 
gouf decidéiert, eng ganz „Teach the teacher“-Formatioun op der BNE-Foire 2024 
vun der EBL duerchféieren ze loossen. Virun dëser Formatioun sollen och e puer 
Testcoursen a verschiddene Schoulklasse gehale ginn, déi op 
d’Lehrerhandreichung opgebaut sinn. D’Zil vun dëser Aktioun bleift weiderhin, 
Vertrauen an eist Drénkwaasser ze schafen, fir datt méi Leitungswaasser gedronk 
gëtt. Gläichzäiteg soll dës Wäertschätzung och dozou féieren, datt keen 
Drénkwaasser méi onnéideg verbëtzt gëtt. 

8.2.3 Harespel-Berodung 

Aktualitéit 

Natur&ëmwelt huet virun e puer Joer e Berodernetzwierk gegrënnt mam Zil eng landeswäit Berodung a 
Léisungsvirschléi am Ëmgang mat Harespelen, respektiv Harespelsnäschter anzeriichten. D‘EBL hëlt un dësem 
Réseau als Beroder aktiv deel.  
 
D’EBL huet am Joer 2022 e ganzen Info-Dossier vun 22 Säite fir d‘Gemengen zesummegestallt, mat allen 
nëtzlechen a wichtegen Informatiounen iwwer d’Harespelsberodung, sou dass zukünfteg méi Leit an de 
Gemengen d’Kompetenz kréien, iwwert dës Insekten ze informéieren oder zumindest wësse, wou se déi néideg 
Informatioune fannen, fir un d’Bierger weiderzeginn. Déi eigentlech Harespelberoder bleiwen zwar weiderhin 
disponibel, mee mat dësem Dossier kënne vill Froe vläicht schonn op direktem Wee beäntwert ginn. Den Dossier 
„Wespen-Ratgeber für Luxemburg“ gëtt et op 3 Sproochen: FR, DE an EN. 
 
Am joer 2023 gouf den Dossier aktualiséiert, mat e puer weider Präzisiounen zu den Harrespelen, a gouf wärend 
der Harespelsaison nees bei de Gemenge promovéiert. 
 

 
Bild:  Wespen-Ratgeber für Luxemburg 

Ausbléck 

Am Joer 2024 soll den Info-Dossier „Wespen-Ratgeber für Luxemburg“ weider bei de Gemenge promovéiert ginn. 
Déi aktiv Berodunge sollen net weidergefouert ginn, well se e groussen Zäitopwand representéieren. Amplaz soll 
op den Dossier verwise ginn. 

8.2.4 Neophyten 

Aktualitéit 

De Neophyten-Projet, deen u sech schon 2021 ugelaf ass, berout op enger Demande vun der ANF, e Guide mat 
alle Neophyten zu Lëtzebuerg opzestellen an hir Alternativen opzeweisen. Sënn an Zweck ass et, souwuel 
Gemengen- a Privatgäertner, Landschaftsplaner an aner Naturgestalter, wéi och Privatleit iwwer d’Theema vun 
de Neophyten opzeklären a méiglech alternativ Planzenzorte virzestellen, déi een amplaz setze kann. De Projet 
huet sech am Laf vun der Zäit awer als méi ëmfangräich an zäitopwänneg entpoppt, wéi ugangs geplangt. 
Nodeems 2022 verchidde Brouillone virgeluecht goufen, gouf d’Konzept 2023 finaliséiert an de Guide gouf am 
Laf vum Joer weider beaarbecht a vervollstännegt. No e puer Korrekturschläife mat der ANF gouf den Design 
nach emol komplett iwwerschafft. Enn 2023 gouf dunn déi lescht Versioun zwecks Validéierung un d’ANF 
geschéckt. D’EBL gëtt vun der ANF fir dësen Optrag mat 50.500 € entschiedegt. 

Ausbléck 

2024 ass geplangt de Projet ofzeschléissen, de Guide ze printen an der Ëffentlechkeet ze presentéieren. Duerno 
misst och eng aktiv Promotioun vum Guide stattfannen, fir dass dat Ganzt och an d’Praxis iwwergeet.  

8.2.5 Valise pédagogique „Waasserkoffer“ 

Aktualitéit  

De Liewensraum Waasser ass een immens sensibelt Ökosystem, wou kleng Verännerungen ee groussen Impakt 
kënnen hunn. Leider befannen sech 90 % vun eise Flëss a Gewässer hei an Europa an engem net gudden 
Zoustand. An och hei zu Lëtzebuerg ass Situatioun leider katastrophal! Dëse pedagogesche Koffer soll de 
Kanner de Liewensraum Waasser méi no bréngen an hinne weisen, wéi eis Gewässer entstinn a funktionéieren, 
wat am Waasser an an de Fiichtgebidder ronderëm lieft, a wéi een dëse Liewensraum schütze kann. 
 
De Koffer ass an „zwee“ Deeler opgedeelt. Den éischten Deel ass geduecht fir am Klassesall ze notzen. Hei 
sollen d'Kanner duerch eng Aart Brietspill en theoretescht Wëssen iwwert Waasserkierpere vermëttelt kréien. 
D'Spill baséiert op dräi Pilieren: De Waasserzyklus an Allgemengwëssen iwwert Waasser (1), Waasser zu 
Lëtzebuerg (2), a Flora a Fauna am a ronderëm d'Waasser (3). D'Spill ass eng Mëschung tëscht Quizfroen, 
Experimenter an anere klengen Aktivitéiten. 
 
Den zweeten Deel vum Koffer ass geduecht fir dobaussen um Terrain ze notzen. D'Kanner sollen dat geléiert 
theoretescht Wësse praktesch asetzen a verdéiwen. An dësem Deel huelen d'Kanner simpel chemesch 
Waasserprouwen, sammelen a bestëmme wirbellos Waasserdéieren a kucken sech d‘Struktur vum 
Waasserkierper un. Et ass deemno eng spillersch Entdeckungsrees ronderem d’Bach, de Séi oder de Floss. 
 
De Projet gëtt a Kooperatioun mam SIACH réaliséiert a finanzéiert. 
 

Ausbléck  

De Koffer soll bis de Summer 2024 fäerdeggestallt an duerno an enger Testphase erprouwt ginn. De SIACH 
wéilt gäre 5 Koffere maache fir hir 5 Gemengen a mir géife gäre 5 weider Koffere fir all Flosspartnerschaft 
ausschaffen, déi op déi jeeweileg Regioun vum Land ugepasst sinn an dann och do kënne vun enger Gemeng, 
enger Schoul oder enger anerer Instituitioun ausgeléint ginn. Eng Zesummenaarbecht mam Waasserfong ass 
fir den Développement an d’Promotioun unzedenken. 

8.2.6 Des petits GESTES pour une planète en GRAND danger 

Aktualitéit  

Zesumme mat der Entwécklungs-ONG EDI Madagascar a.s.b.l. war d'EBL 2023 an e puer Schoulen ënnerwee, fir 
iwwer d'Konsequenze vum Klimawandel opzeklären. Unhand vu konkrete Fäll a Madagascar, wou de Klimawandel 
elo schon immens schlëmm Konsequenzen huet (Dréchent, Hongersnout), goufen och méiglech Konsequenzen 
op Lëtzebuerg an der Zukunft duergestallt an de Kanner esou méi däitlech erkläert. Ee vun de Message war och, 
datt aarm Länner, déi am meeschte vum Klimawandel betraff sinn, oft och am mannsten dozou bäigedroen hunn 
wéi mir an eisem „räiche“ Land Lëtzebuerg, mee dass d’Konsequenzen iergendwann och bei eis wäerten ze spiere 
sinn. 
 
Am Zentrum stoung e Film iwwert de Klimawandel a seng Auswierkungen, deen extra fir de Projet 
zesummegestallt gouf. De Video, an deem d’EBL och virkënnt, gouf an de verschiddene Primärschoule virgefouert 
an uschléissend gouf mat de Kanner doriwwer diskutéiert. D’EBL huet dobäi verschidden Theorie-Deeler an och 
Atelieren iwwerholl. 
 

 
 

Ausbléck  

Dëse Projet soll am Joer 2024 ausgedeent a nei opgefouert ginn, falls den Ausseministère d’Finanzéierung nees 
iwwerhëlt. De Film iwwer de Klimawandel a seng Auswierkunge soll nei produzéiert ginn fir d’Personnage vum 
Betti a vum Litti (aus dem „Mäin éischt Null-Offallbuch“) ze integréieren, schon eng Vue vun engem „Mäin éischt 
Klimabuch“. Et wäerten och nei kreativ Atelieren ausgeschafft ginn, déi an de Primärschoule gehale kënne ginn. 

 Publikatiounen 

Am Joer 2023 huet d’EBL insgesamt 3 regulär Infografiken an eng Infografik-Serie publizéiert. D’Theeme waren 
déi folgend:   

 Serie: Onbeléift Déieren (Dauf, Fliedermaus, Harespel, Kueb, Maulef, Spann, Rat + gescheit mat Raten ëmgoen) 
 Ëmwelt-Apps 
 Insektefrëndlech méien 
 Hondskéip (och Deel vun enger neier Serie: „Eis Hausdéieren“) 

Insgesamt ginn d’Infografike vun iwwer 50 Gemengen a Partnerassociatioune vun der EBL reegelméisseg 
genotzt. 
 

              
 

 Ausbléck  

Och am Joer 2024 sollen nei Publikatiounen ausgeschafft a publizéiert ginn. Et ass ënnert anerem virgesinn, datt 
d’Serie „Eis Hausdéieren“ vergréissert gëtt. Eng Infografik zum Notze vum Reewaasser soll och erschaft ginn. Et 
besteet och d’Méiglechkeet, dat al EBL-Infografiken aktualiséiert a visuell nei opbereet ginn. 

9. Weider Tätegkeeten an Aktivitéiten 
 

 Klimapakt 2.0 

D’EBL ass weiderhin e Partner vun der Klima-Agence am Kader vum Klimapakt an huet un de Versammlunge vun 
de Klimapaktpartner deelgeholl, déi vun der Klima-Agence organiséiert goufen. Et besteet e konstruktiven 
Austausch an d’EBL huet och um Klimapaktdag 2023 deelgeholl, wou d’Partnerorganisatiounen zesummen e 
Workshop fir d’Gemengemataarbechter geleet hunn. De Katalog "Klimapakt 2.0 - Mir hëllefen iech!", deen eng 
allgemeng Iwwersiicht vun der EBL-Hëllefstellung am Kader vum Klimapakt 2.0 gëtt, gouf och ugepasst a weider 
bei de Gemenge promovéiert. 
 
 

 
 
 
 
 
 
 
 
 
 
 
 
 

 

 Naturpakt 

D’EBL huet d’lescht Joer gepréift, wéi een d‘Gemengen am beschten am Kader vum neie Naturpakt ënnerstëtze 
kann. Zu deem Zweck gouf zesumme mat der Studentin Gwendy George Enn 2022 eng Analys gemaach, wéi 
eng bestoend EBL-Aktivitéiten am Naturpakt eng Berécksiichtegung fannen a vun de Gemenge genotzt kënne 
ginn, fir Punkten ze kréien. Versammlungen änlech wéi beim Klimapakt gëtt et am Naturpakt keng, sou dass 
sech den zäitlechen Engagement vun der EBL bei dësem Projet éischter a Grenzen hält. Mat den Informatioune 
vum Gwendy gouf dann awer Ufang 2023 e Katalog, änlech deem beim Klimapakt erstallt, deen de Gemenge 
weist, wéieng EBL-Aktivitéiten och naturpaktrelevant sinn. Dëse Katalog gouf un d’Gemenge verschéckt. 

10. Press & Radio 
Am Joer 2023 gouf d'Ëmweltberodung e puer mol vun der Press oder vum Radio opgegraff. D'Missioun vun der 
EBL duerfte mir am Youth Mag publizéieren. Ausserdeem gouf et eng ganz Rëtsch Optrëtter beim Radio 
100komma7 zu ënnerschiddlecher Theemen. 
 
De Projet Grénge Web war an der Zeitung Gaart&Heem an de Lancement vu Fro däi Coiffeur huet eng Rëtsch 
Zeitungsartikelen am Tageblatt, Télécran, Gaart&Heem, Luxemburger Wort an Infogreen.lu ervirbruecht. 
 
D'Erëffnung vum éischte Gutt Geschier Stand zu Esch am Januar 2023 gouf duerch Artikelen am Le Quotidien, 
Tageblatt, Luxemburger Wort an den Escher festgehalen. Och d'Erëffnung vum zweete Gutt Geschier Stand um 
Matgesfeld fir Gaardegeschier méi spéit am Joer gouf mat engem Artikel am Janette Magazine gewürdegt.  
 
An Zukunft wäert d'EBL weiderhi mat der Press an dem Radio schaffe fir d'Projeten an hir Aktivitéite méi no un 
d'Mënsche kënnen ze bréngen. 

11. Kommunikatioun 
Well souwuel déi extern, wéi och déi intern Kommunikatioun ëmmer méi wichteg gëtt, huet d’EBL decéidert, 
sech an de kommende Méint eng méi gezilt Kommunikatiounsstrategie ze ginn, déi verschidde Prioritéite 
festleet, d’Kommunikatioun méi kloer strukturéiert a méi efficace ass. Dës Strategie soll awer e fortlaafende 
Prozess duerstellen, deen och iwwert déi nächst Joren ëmmer nees ugepasst an ausgebaut soll a muss ginn. 

 
En éischte Schrëtt a Richtung vun enger besserer Identifikatioun mat der EBL war d’Schafe vun 
engem neie Logo. Mëtt 2023 gouf dofir d'Firma "Studio Moloko" vun der EBL beoptragt, e Logo 
ze entwerfen, an deen d‘'Iddi vum Réseautage, vun der lokaler a nationaler Verankerung vum 
Veräin, awer och eis Ëmweltausriichtung sollten ze erkenne sinn. Am August gouf dunn de neie 
Logo presentéiert. 
 

Well een en Zeréckerkennungswäert awer net just un engem Logo festmaache kann, koum doropshin d'Fro vun 
enger genereller Kommunikatiounsstrategie op, an enger éischter Etapp fir déi extern Kommunikatioun a 
spéider dann och fir déi intern. Duerch 2 Kommunikatiounsdeeg mat der Ekipp Ufang Dezember goufen déi 
kommunikationnell Prioritéiten vun der Ëmweltberodung festgeluercht an en éischten Draft vun enger Strategie 
fir dës Ziler am bäschten z’erreechen ausgeschafft. Dobäi gouf och festgeluecht, dass eng grafesch Charte, déi 
un de Logo gekoppelt ass, déi visuell Identitéit vun der EBL vervollstännege soll. Den Optrag dozou gouf u SKIN 
Creative Studio verginn, déi am Laf vum nächste Joer dorunner schaffe sollen.  
 
Niewent deene grafeschen Elementer goufen awer och aktuell an zukünfteg Zilgruppe festgeleucht, Potentialer 
a Schwächen analyséiert a méiglech Piste fir eng verbessert Kommunikatioun ausgeschafft. Souwuel 
d’Mataarbechter, wéi och de Comité ginn an de Prozess mat agebonne.  
 
Een Aspekt, dee schon Enn 2023 ugelaf ass, ass déi verstäerkt Presenz op de soziale Medie Facebook, 
Instagram a LinkedIn an am Internet allgemeng iwwert eis Websäit. Iwwert eise YouTube-Kanal sollen och 
regelméisseg Videoen zu verschidde Projete bäigefüügt a promovéiert ginn. 

12. Seminairen & Veranstaltungen  
 Seminairen / Konferenzen / Formatiounen 

 Formatioun „Doheem Energie spueren – Konkret kleng Gesten“ bei GERO 17. Januar 
 Formatioun „Carbon Footprint“ am Robert Schumann 02. Februar 
 Waasserkonferenz MCCD 28. Februar 
 PAPOLL 01. Mäerz 
 Naturmusée Workshop Gänsespill 12. Mäerz 
 Kannerfloumaart Beetebuerg Gänsespill 15. Juli 
 Grenge Web présentatioun  11. Oktober  
 Formatioun „Kreislaufwirtschaft für Kommunen“ (Wiltz) 20. Oktober 
 Formatioun „Gestion de l’énergie en entreprise – Digitalisation durable“ (MEN) 16. November 
 LIST - "Vers une (dé)construction plus durable" 23. November 

 Course fir Kanner a Jugendlecher 

 Footprint am Lycée Robert Schumann 02. Februar 
 Economie du Doughnut 27. Februar 
 Diplom + 13. Mäerz  17. Mäerz 
 Atelier Transforma - Déifferdéng 22. Mäerz 
 Atelier Transforma - Déifferdéng 24. Mäerz 
 Atelier Transforma - Déifferdéng 27. Mäerz 
 Atelier Transforma - Déifferdéng 31. Mäerz 
 Diplom + 26. Abrëll 
 Atelier Transforma - Schifflange 8. November 
 Atelier Transforma - Schifflange 10. November 
 Atelier Transforma - Schifflange 13. November 

 Veranstaltungen / Events 

 Klimapaktdag 30. Januar 
 Zero waste Bartreng  04. Mäerz 
 Klimadag beim SIAS 25. Abrëll 
 Klimapaktdag 07. Mee 
 Usina Festival Diddeléng 03.-04. Juni 
 Fest vun der Natur  17.-18. Juni 
 Ökofoire 23. September 
 Matgesfest  14.-15. Oktober 
 Makerfest  18.-19. Dezember 

Gutt besichte Konferenz zesumme mam LIST a mam CNFPC : „Vers une (dé)construction plus durable“ 

Den 23. November 2023 gouf am Gebai vum LIST um Belval d'Konferenz "Vers une (dé)construction plus 

durable" ofgehalen. Dës Konferenz huet 8 Experten aus dem Secteur d'Wuert ginn. 50 Leit hunn deelgeholl. 

D'EBL, de LIST an de CNFPC hunn sech zesummegedoen fir dës Konferenz ze organiséieren, mam 

gemeinsamen Zil d'Kreeslafwirtschaft am Bausecteur ze fërderen an ze acceleréieren, andeems een de Leit 

aus dem Secteur präzis Beispiller oplëscht a weist, wat méiglech wier. D’Konferenz war awer och e Versuch 

u Wëssenschaftskommunikatioun: De LIST, mat hirem grousse wëssenschaftleche Background, soll och an 

Zukunft dobäi ënnerstëtzt ginn, komplex wëssenschaftlech Inhalter op eng flott a verständlech Manéier un 

e grousse Réseau ze vermëttelen. De CNFPC war dobäi e gudde Partner, fir sech och emol aus der eegener 

Fachblos erauszebeweegen. Duerch d’Participatioun vun der EBL goufen d'Gemengen an d'Betriber mam 

Theema verknëppt. Opgrond vun der héijer Zuel un Umeldungen an dem positive Feedback vun de 

Participaten, deen iwwert eng Enquête no der Konferenz ermëttelt gouf, soll eng zweet Konferenz d’nächst 

Joer organiséiert ginn. Dës zweet Editioun soll éischter am Norde vum Land stattfannen an eventuell och 

nach aner Acteure mat abannen. 

D’Team vun der EBL ass och 2024 fir Iech do! 

Zesumme fir eng gesond Ëmwelt! 

 


